
CONCELLO DE
SANTIAGO

PROPOSICION DO GRUPO MUNICIPAL DE COMPOSTELA ABERTA PARA ABORDAR A
PROBLEMATICA DO SENFOGARISMO NA CIDADE

O Grupo Municipal de Compostela Aberta, ao abeiro do regulamento organico municipal do Concello
de Santiago, presenta a seguinte proposicién para o seu debate no Pleno. O proxecto do acordo
procura que se avalie o grao de cumprimento do ‘Plan Municipal de Atencién Integral &s Persoas en
Situacion de Senfogarismo de Santiago’ no Consello Municipal da Saude asi como que para que o
goberno local realice unha dacion de contas sobre as suas actuacions en relacion as persoas en
situacion de senfogarismo na nosa cidade.

EXPOSICION DE MOTIVOS:

No mandato municipal anterior 0 Concello de Santiago elaborou un ‘Plan Municipal de Atencion
Integral as Persoas en Situacion de Senfogarismo de Santiago’ que foi aprobado polo Consello
Municipal de Saulde, asi como pola Xunta de Goberno e o Pleno da Corporacion. Este documento foi o
primeiro plan destas caracteristicas elaborado por unha administracién local de Galicia, recollendo o
encargo da Estratexia Estatal Integral para as Persoas sen Fogar 2015-2020, e co obxectivo de fixar
formalmente un itinerario de actuacién para a prevencion e abordaxe das diferentes situacions e
circunstancias que condicionan a aparicion ou 0 mantemento do senfogarismo.

A clave do Plan era a construcion dunha cimentacion, o mais sélida posible, para que nos seguintes
anos se mellorara a abordaxe e prevencion do senfogarismo desenvolvendo politicas publicas. Tal e
como recollia 0 documento aprobado, "a presenza e finalizacién do Plan coloca a capital de Galicia na
vangarda da prestacion de servizos sociais publicos para garantir os dereitos fundamentais das
persoas sen fogar". Nese sentido, trataba de completar accidns que se vifian desenvolvendo, como 0s
pisos de saida seguindo o modelo "housing first", ou os equipos de ria que se mantefien con
convenios con Feafes e Cruz Vermella.

Nesta lifia, a abordaxe do senfogarismo que se debera estar implementando desde o Concello de
Santiago teria que partir de dous puntos esenciais: por unha banda, a garantia dos dereitos humanos,
do dereito & vivenda e a saude; e por outra, dun achegamento participado do senfogarismo, por canto
0s elementos esenciais do Plan tifian sido comunicados, acordados e traballados co conxunto das
entidades que participan na prestacién de servizos sociais do municipio ao colectivo de persoas nesta
situacion.

Como parte da estratexia, o Plan Municipal de Atencidén Integral as Persoas en Situacion de
Senfogarismo de Santiago atendia a unha das principais necesidades detectadas na cidade, e
contemplaba un recurso habitacional individualizado de media estadia, como modo de transicion a
soluciéns habitacionais a longo prazo. O Centro Municipal de Atencién Integral as Persoas sen Fogar,
desefiado a partir dun proceso participado, previa contar con 17 habitacidns individuais nas que as
persoas usuarias poderian ter unha estancia de ata 18 meses, ofreceria atencién as necesidades
basicas (hixiene, alimentacién, descanso...) e contaria tamén con servizos de acompafiamento
psicosocial ou programas formativos e ocupacionais. Este recurso, que se localizaria en Belvis, seria,
en definitiva, quen lideraria e coordenaria a abordaxe do senfogarismo en Compostela, a través de
diferentes lifias estratéxicas de actuacion.

A primeira desas lifias era a creacién dun Servizo Municipal de Atencion ao Senfogarismo, cun equipo
responsable do desenvolvemento e coordinacién das accions municipais neste eido, asi como da
cooperacion con outras administracions con competencias en materia de vivenda e saude. Entre
outras acciéns, propufiase levar a cabo un estudo especifico sobre a muller en situaciéon de
senfogarismo en Santiago, ou activar a Mesa Xeral de Atencion a Persoas en Situacion de
Senfogarismo, coa finalidade de coordinar as accions do Concello na materia.

A segunda lifa estratéxica centrabase na "Prevencion do senfogarismo e atencion continuada as
persoas en situacion de senfogarismo", e tifia como finalidade ofertar dende o Concello unha serie de
servizos de intervencion psicosocial e educativa, dirixida a orientacion e ao acompafiamento, asi como
crear un servizo de asesoramento en materia de vivenda para aquelas persoas con recursos limitados.
Unha terceira lifia de actuacién estaba dedicada @ "Formacion e sensibilizacion relacionada co
senfogarismo”, e propufia fomentar a formacion mutua entre Servizos Sociais Comunitarios e
entidades sociais do municipio, coa realizacion de talleres auto-formativos ou de posta en comun de
metodoloxias e abordaxes. Na lifia do anterior buscabase fomentar a formacion de persoal de saude,
persoal de xulgados e tribunais, de Forzas e Corpos de Seguridade do Estado e centros de ensino en
materias sociais, en relaciéon coa situacion de senfogarismo. Por ultimo, fixabase unha cuarta lifia
estratéxica que incluia programas especificos para abordaxes e o reforzo dos cadros de persoal dos
Servizos Sociais, con profesionais de traballo social, psicoloxia, educacion social e integracion social.

En definitiva, cando o actual goberno comezou o seu mandato existian un Plan e unha estratexia clara
para abordar esta problematica, que é evidente se gardou nun caixén e pouco ou nada se fai ao
respecto. SO hai que dar un paseo pola cidade para recofiecer que o problema do senfogarismo non
desapareceu. Incluso pode parecer que aumentou, e de feito € habitual a presenza de persoas
asentadas en San Lourenzo na beira do Sarela, en varios portais do Ensache, nas Praterias, na
Darsena de Xoan XXIII, e en outros moitos puntos de Santiago. Ainda que agora xa non ocupa
titulares de prensa nin reportaxes televisivas, o senfogarismo contintia a ser un dos grandes atentados
contra a dignidade das persoas mais vulnerables, que tamén cuestiona a nosa responsabilidade
colectiva na procura da xustiza social e a garantia dos dereitos humanos para que todas as persoas se
poidan desenvolver autonomamente.

Nos dous anos e medio do actual goberno, s6 sabemos que se desbotou o Centro Municipal de
Atencion Integral as Persoas sen Fogar, que ia ser financiado con fondos europeos. E que o Plan
aparece mencionado, co centro incluido, na web que o goberno local ten sobre a Axenda 2030, mais
sobre a sua implementacidn existen poucas noticias por non falar dun descofiecemento total.

Unha falta de iniciativa politica que é moi preocupante nun tema tan sensible e de tanta importancia
para as persoas en situacion de vulnerabilidade extrema que viven na rua, pero tamén un problema
que interpela ao conxunto da cidadania compostela. Unha problematica que sempre é preocupante
mais que se agravou enormemente por causa da pandemia da Covid-19. Se antes urxian actuacions,
agora estamos nunha situacion de emerxencia social moito mais grave.

Por todo isto, e tendo en conta a pasividade do goberno local diante da grave problematica de
senfogarismo que actualmente sofren moitas persoas en Santiago, 0 Grupo Municipal de Compostela
Aberta presenta & consideracidn do Pleno o seguinte ACORDO:

O Pleno insta ao goberno local a:

1. Convocar o Consello Municipal da Saude cun punto monografico a tratar sobre
as actuacions municipais en materia de senfogarismo e nomeadamente sobre o
grao de implementacion das lifias estratéxicas do ‘Plan Municipal de Atencién
Integral as Persoas en Situacion de Senfogarismo de Santiago’.

2. Dar conta de cantas persoas estan nesta situacion, cantas durmen na rua,
cantas en recursos habitacionais e en que lugares ou equipamentos, asi como
das medidas que esta a tomar o Concello.

3. Desenar e implementar unha campafna de accions de sensibilizacion da
poboacion compostela en relacion ao senfogarismo e de como esta
problematica vulnera os dereitos humanos e a dignidade das persoas.

Santiago de Compostela, 13 de decembro do 2021

